
Narasimha Stotra

નરસિંહસ્તોત્ર   અથવા નરસિંહસ્તુતિઃ 

ઉદયરવિ સહસ્રદ્યોતિતં રૂક્ષવીક્ષં
પ્રળય જલધિનાદં કલ્પકૃદ્વહ્નિ વક્ત્રમ્ ।

સુરપતિરિપુ વક્ષશ્છેદ રક્તોક્ષિતાઙ્ગં
પ્રણતભયહરં તં નારસિંહં   નમામિ ॥

પ્રળયરવિ કરાળાકાર રુક્ચક્રવાલં
વિરળય દુરુરોચી રોચિતાશાન્તરાલ ।

પ્રતિભયતમ કોપાત્ત્યુત્કટોચ્ચાટ્ટહાસિન્
દહ દહ નરસિંહાસહ્યવીર્યાહિતંમે   ॥ ૧॥

સરસ રભસપાદા પાતભારાભિરાવ
પ્રચકિતચલ સપ્તદ્વન્દ્વ લોકસ્તુતસ્ત્ત્વમ્ ।

રિપુરુધિર નિષેકેણૈવ શોણાઙ્ઘ્રિશાલિન્
દહ દહ નરસિંહાસહ્યવીર્યાહિતંમે   ॥ ૨॥

તવ ઘનઘનઘોષો ઘોરમાઘ્રાય જઙ્ઘા
પરિઘ મલઘુ મૂરુ વ્યાજતેજો ગિરિઞ્ચ ।

ઘનવિઘટતમાગાદ્દૈત્ય જઙ્ઘાલસઙ્ઘો 
દહ દહ નરસિંહાસહ્યવીર્યાહિતંમે   ॥ ૩॥

કટકિ કટકરાજદ્ધાટ્ટ કાગ્ર્યસ્થલાભા
પ્રકટ પટ તટિત્તે સત્કટિસ્થાતિપટ્વી ।

કટુક કટુક દુષ્ટાટોપ દૃષ્ટિપ્રમુષ્ટૌ
દહ દહ નરસિંહાસહ્યવીર્યાહિતંમે   ॥ ૪॥

પ્રખર નખર વજ્રોત્ખાત રોક્ષારિવક્ષઃ
શિખરિ શિખર રક્ત્યરાક્તસંદોહ દેહ ।

સુવલિભ શુભ કુક્ષે ભદ્ર ગમ્ભીરનાભે
દહ દહ નરસિંહાસહ્યવીર્યાહિતંમે   ॥ ૫॥

સ્ફુરયતિ તવ સાક્ષાત્સૈવ નક્ષત્રમાલા
ક્ષપિત દિતિજ વક્ષો વ્યાપ્તનક્ષત્રમાર્ગમ્ ।

અરિદરધર જાન્વાસક્ત હસ્તદ્વયાહો
દહ દહ નરસિંહાસહ્યવીર્યાહિતંમે   ॥ ૬॥

કટુવિકટ  સટૌઘોદ્ઘટ્ટનાદ્ભ્રષ્ટભૂયો
ઘનપટલ વિશાલાકાશ લબ્ધાવકાશમ્ ।

કરપરિઘ વિમર્દ પ્રોદ્યમં ધ્યાયતસ્તે
દહ દહ નરસિંહાસહ્યવીર્યાહિતંમે   ॥ ૭॥

હઠલુઠ દલ ઘિષ્ટોત્કણ્ઠદષ્ટોષ્ઠ વિદ્યુત્
સટશઠ કઠિનોરઃ પીઠભિત્સુષ્ઠુનિષ્ઠામ્  ।

પઠતિનુતવ કણ્ઠાધિષ્ઠ ઘોરાન્ત્રમાલા
દહ દહ નરસિંહાસહ્યવીર્યાહિતંમે   ॥ ૮॥

હૃત બહુમિહિ  રાભાસહ્યસંહારરંહો
હુતવહ  બહુહેતિ હ્રેપિકાનન્ત  હેતિ ।

અહિત વિહિત મોહં સંવહન્ સૈંહમાસ્યં
દહ દહ નરસિંહાસહ્યવીર્યાહિતંમે   ॥ ૯॥

ગુરુગુરુગિરિરાજત્કન્દરાન્તર્ગતેવ
દિનમણિ મણિશ‍ૃઙ્ગે  વન્તવહ્નિપ્રદીપ્તે ।

દધદતિ કટુદંષ્પ્રે ભીષણોજ્જિહ્વ વક્ત્રે
દહ દહ નરસિંહાસહ્યવીર્યાહિતંમે   ॥ ૧૦॥

અધરિત વિબુધાબ્ધિ ધ્યાનધૈર્યં વિદીધ્ય
દ્વિવિધ વિબુધધી શ્રદ્ધાપિતેન્દ્રારિનાશમ્ ।

વિદધદતિ કટાહોદ્ઘટ્ટનેદ્ધાટ્ટહાસં
દહ દહ નરસિંહાસહ્યવીર્યાહિતંમે   ॥ ૧૧॥

ત્રિભુવન તૃણમાત્ર ત્રાણ તૃષ્ણન્તુ નેત્ર-
ત્રયમતિ લઘિતાર્ચિર્વિષ્ટ     પાવિષ્ટપાદમ્ ।

નવતર રવિ તામ્રં ધારયન્ રૂક્ષવીક્ષં
દહ દહ નરસિંહાસહ્યવીર્યાહિતંમે   ॥ ૧૨॥

ભ્રમદ ભિભવ ભૂભૃદ્ભૂરિભૂભારસદ્ભિદ્-

ભિદનભિનવ વિદભ્રૂ વિભ્ર માદભ્ર શુભ્ર ।
ઋભુભવ ભય ભેત્તર્ભાસિ ભો ભો વિભોઽભિ-

ર્દહ દહ નરસિંહાસહ્યવીર્યાહિતંમે   ॥ ૧૩॥
શ્રવણ ખચિત ચઞ્ચત્કુણ્ડ લોચ્ચણ્ડગણ્ડ

ભ્રુકુટિ  કટુલલાટ શ્રેષ્ઠનાસારુણોષ્ઠ ।
વરદ સુરદ રાજત્કેસરોત્સારિ તારે

દહ દહ નરસિંહાસહ્યવીર્યાહિતંમે   ॥ ૧૪॥
પ્રવિકચ કચરાજદ્રત્ન કોટીરશાલિન્

ગલગત ગલદુસ્રોદાર રત્નાઙ્ગદાઢ્ય  ।
કનક કટક કાઞ્ચી શિઞ્જિની મુદ્રિકાવન્

દહ દહ નરસિંહાસહ્યવીર્યાહિતંમે   ॥ ૧૫॥
અરિદરમસિ ખેટૌ બાણચાપે ગદાં સન્-

મુસલમપિ દધાનઃ પાશવર્યાઙ્કુશૌ ચ ।
કરયુગલ ધૃતાન્ત્રસ્રગ્વિભિન્નારિવક્ષો

દહ દહ નરસિંહાસહ્યવીર્યાહિતંમે   ॥ ૧૬॥
ચટ ચટ ચટ દૂરં મોહય ભ્રામયારિન્

કડિ કડિ કડિ કાયં જ્વારય સ્ફોટયસ્વ ।
જહિ જહિ જહિ વેગં શાત્રવં સાનુબન્ધં

દહ દહ નરસિંહાસહ્યવીર્યાહિતંમે   ॥ ૧૭॥
વિધિભવ વિબુધેશ ભ્રામકાગ્નિ સ્ફુલિઙ્ગ

પ્રસવિ વિકટ દંષ્પ્રોજ્જિહ્વવક્ત્ર ત્રિનેત્ર ।
કલ કલ કલકામં પાહિમાં તે સુભક્તં

દહ દહ નરસિંહાસહ્યવીર્યાહિતંમે   ॥ ૧૮॥
કુરુ કુરુ કરુણાં તાં સાઙ્કુરાં  દૈત્યપોતે

દિશ દિશ વિશદાંમે શાશ્વતીં  દેવદૃષ્ટિમ્ ।
જય જય જય મુર્તેઽનાર્ત જેતવ્ય પક્ષં

દહ દહ નરસિંહાસહ્યવીર્યાહિતંમે   ॥ ૧૯॥
સ્તુતિરિહમહિતઘ્ની સેવિતાનારસિંહી 

તનુરિવપરિશાન્તા માલિની સાઽભિતોઽલમ્ ।
તદખિલ ગુરુમાગ્ર્ય શ્રીધરૂપાલસદ્ભિઃ

સુનિય મનય કૃત્યૈઃ સદ્ગુણૈર્નિત્યયુક્તાઃ  ॥ ૨૦॥
લિકુચતિલકસૂનુસ્સદ્ધિતાર્થાનુસારી

નરહરિ નુતિમેતાં શત્રુસંહાર હેતુમ્ ।
અકૃત સકલ પાપધ્વંસિનીં  યઃ પઠેત્તાં

વ્રજતિ નૃહરિલોકં કામલોભાદ્યસક્તઃ ॥ ૨૧॥
ઇતિ કવિકુલતિલકત્રિવિક્રમપણ્ડિતાચાર્યવિરચિતા શ્રીનરસિંહસ્તુતિઃ   સમાપ્તા ।
અથવા
ઇતિ કવિકુલતિલક શ્રી ત્રિવિક્રમપણ્ડિતાચાર્યસુત
નારાયણપણ્ડિતાચાર્ય વિરચિતમ્ શ્રીનરસિંહસ્તોત્રં   સમ્પૂર્ણમ્ ।
॥ ભારતીરમણમુખ્યપ્રાણાન્તર્ગત શ્રીકૃષ્ણાર્પણમસ્તુ ॥

There has been a conflict in interpreting

the likuchatilakasUnuH statement

about the authorship of the stuti.

Some consider it is by trivikramAchArya

as a son in the lineage of likucha, some

consider it as son of trivikramAchArya,

that is nArAyaNapaNDitAchArya. It seems

Narayanapandita also wrote another narasimha

stuti which has 39 verses. (The stotra

mahodadhi, 1926 (Belgaum) Collection of

Madhva stotras, pp. 125-126, where it is to

be found is not available.)

